
I. UVOD

Memorandum o uspostavi mehanizama za pracenje i procjenu provodenja Akcionog plana Strategije za reformu
sektora pravde u Bosni i Hercegovini (SRSP-a) potpisan je 2010. godine sa predsjedavajucim Konferencije
ministara pravde u BiH i predsjednicima Visokog sudskog i tuZilackog vije¢a BiH i Pravosudne komisije Distrikta
Bréko BiH. Uspostavljeni mehanizam se oslanja na najbolje prakse demokratskih drustava zapadne Evrope te je
na taj nacin poseban i jedinstven ne samo u BiH, ve¢ i u zemljama u okruzenju u pogledu participativnog
monitoringa i evaluacije javnih politka od strane organizacija civiinog drustva (u daljem tekstu: OCD). Ovim
memorandumom je utvrdena odgovornost pet organizacija civilnog drutva za sistematsku procjenu i praéenje
implementacije reformskih mjera i aktivnosti Akcionog plana Strategije za reformu sektora pravde u BiH, a to su
Asocijacija za demokratske inicijative - ADI, Helsinski komitet za ljudska prava u Bosni i Hercegovini - HK BiH,
Udruzenje ,VaSa prava Bosne i Hercegovine®, Biro za ljudska prava Tuzla, Centri civilnih inicijativa — CCl te
nakandno pridruZzena organizacija — PAR Excellence Sarajevo kao Sesta €lanica.

Navedene OCD su se ukljuile u proces pracenja, evaluacije i izvjeStavanja o ovoj relevantnoj reformskoj politici
oslanjajuéi se, prije svega, na viSegodiSnje zagovaracko iskustvo u podru¢ju demokratizacije i zastite ljudskih
prava i osnovnih sloboda, te na poznavanje problematike u sektoru pravde u BiH. Na ovakav na¢in OCD
doprinose §to efikasnijoj uspostavi sistema pravde u BiH, koji je odgovoran prema svim gradanima BiH, u
potpunosti uskladen sa EU standardima i najboljom praksom, te garantuje vladavinu zakona u nasoj zemlji.

Skratena verzija izvjeStaja o pracenju i ocjeni provodenja AP SRSP u BiH predstavija nezavisnu procjenu
implementacije reformskih mjera i aktivnosti sadrzanih u Akcionom planu SRSP-a od strane nadleznih institucija
za period 1. januara — 31. decembra 2012. godine. Svaka organizacija se obavezala za pracenje provedbe
SRSP u okviru pojedinog strateSkog stuba, Sto se podudara s prioritetnim podruCjem djelovanja svake
organizacije. Tako ADI prati reformske aktivnosti vezane uz Stub 1 — Pravosude; Helsindki komitet za ljudska
prava u BiH prati Stub 2 — IzvrSenje kriviénih sankcija; Udruzenje ,VaSa prava Bosne i Hercegovine® se fokusira
na Stub 3 — Pristup pravdi; Biro za ljudska prava Tuzla prati Stub 4 — PodrSka ekonomskom rastu, a CCl analizira
mjere utvrdene u okviru Stuba 5 - Dobro rukovoden i koordiniran sektor.

Ve¢ina OCD u prethodnom izvjeStajnom periodu zbog ograni¢enih nov€anih sredstava i manjeg interesa
donatora nisu bile u moguénosti u potpunosti pratiti provodenje AP SRSP a u sustini i nije bilo nekih znaCajnijin
deSavanja i aktivnosti to ove organizacije ostaju kod veéine svojih zakljuCaka i preporuka uz odredene manje
korekcije.Problem finansiranja ve¢ine OCD se i dalje nastavlja.

Institucije sektora pravde u BiH uSle su u Cetvrtu godinu implementacije AP SRSP. S tim u vezi, sveukupno
pogorSana politicka, a pogotovo ekonomska situacija u BiH, posmatrana u uskoj vezi sa nedostatnim ljudskim i
finansijskim resursima, jo§ uvijek nedovolinom i neefikasnom sektorskom organizacijom kako u horizontalnom
tako i u vertikalnom smislu, zna¢ajno otezava pravovremenu i krajnje dosljednu provedbu AP SRSP u BiH, §to je
rezultiralo priliéno veoma niskim sveukupnim stepenom realizacije reformi u sektoru pravde u BiH u toku
proteklog perioda.

Dok su se u prethodnom periodu pitanja kompleksnog uredenja sektora, nedostatnih institucionalnih kapaciteta i
limitiranosti raspolozivih budZetskih sredstava smatrala glavnim uzrocima sporog i ograni¢enog napretka, ove je
godine jedan od kljuénih uzroka ovakvog stanja, pored pomenutih koji su ofigledna konstanta, sadrzan u
zauzimanju dijametralno razli¢itih i suprotnih stavova, prije svega, nosilaca politi¢kih funkcija u BiH o statusu,
organizaciji, strukturi, nadleznostima, postojeCem zakonodavno-pravnom okviru i odrZivosti pojedinih institucija
sektora pravde u BiH, posebno pravosudnih institucija na drzavnom nivou u BiH, kao i predlaganje odredenih
promjena vezanih za izbor i imenovanje odredenih pravosudnih funkcija. Ranije iskazivana deklarativna politicka
podrska sada je, na neki nacin, prerasla u otvoreni politicki otpor, ¢ime su kljucne reforme u sektoru pravde u BiH
stavliene na “Cekanje’, a paznja je preusmjerena u pokretanje inicijativa i vodenje iscrpljuju¢ih debata o
zahtjevima politickih predstavnika Republike Srpske za revidiranje dosadasnjih reformskih postignu¢a vracanjem
na prethodno stanje.

lako se pretpostavijalo da ¢e ostvareni konsenzus prilikom izrade i usvajanja Strategije reforme sektora pravde u
BiH predstavijati solidan poticaj nosiocima izvrSne, zakonodavne i sudske vlasti u BiH da koordiniranim i



intenziviranim naporima pristupe provodenju zacrtanih reformi, kao i da ¢e uspostavljeni mehanizmi za pracenje
provedbe AP SRSP motivirati institucije sektora pravde da uloze dodatne napore u cilju blagovremene i dosljedne
implementacije, sa zalienjem se moze konstatovati da do toga nije doSlo. Proaktivan angazman svih &lanova
Tehnickog sekretarijata za pracenje provodenja AP SRSP u BiH (TS SRSP) u njegovom radu i dalje izostaje, i
najceSce se svodi na aktivnosti koje se gotovo iskljucivo izvravaju tokom samih sastanaka (4. jednom u svaka tri
mjeseca), dok tehnicki i administrativni posao jo$ uvijek u najvecoj mogucoj mjeri obavlja Sektor za strateSka
planiranja, koordinaciju pomoci i evropske integracije MP BiH (SSPKPEI). S tim u vezi, sasvim je izvjesno da bi u
sluaju, eventualnog, diskontinuiteta u predanosti SSPKPEI MP BiH ovom procesu, moglo doéi i do kraha
cijelokupnog sistema pracenja provodenja AP SRSP na sektorskom nivou, koji trenutno, kako-tako, funkcionise
najviSe zahvaljuju¢i spomenutom Sektoru MP BiH. S izuzetkom posljednjeg kruga sastanaka FRG kada ju uogen
odredeni napredak, u prethodna Cetiri tromjeseCna kruga sastanka svake od FRG-a nastavljen je trend izostanka
prisustva i aktivnog uce$¢a predstavnika pojedinih instituciia u svakoj od pet FRG. Uslied toga, stepen
implementacije AP SRSP iz godine u godinu ima tendenciju opadanja, te je i u 2012. godini dolo do dodatnog
usporavanja.

OCD-a na ovaj nacin ukazuju na kljuéne probleme i prepreke na koje nailaze te da se u praksi €¢ini veoma malo
na njihovom prevazilazenju. Osim toga, zabrinjava i €injenica da se sami zaklju¢ci Ministarske konferencije koji u
sustini ukazuju na iste probleme i prepreke ne ispostuju te se vrlo malo radi na njihovoj realizaciji, Sto svakako
predstavlja dodatni i potencijalni rizik da se u zna€ajnoj mjeri devalvira kako kredibilitet i vjerodostojnost tako i
sama svrha odrzavanja MK.

Analiziraju¢i ostvarene rezultate u proteklom izvjeStajnom periodu u svakoj od strateSkih oblasti, dolazi se do
zakljucka kako se reforme, uslijed sve izraZajnijeg nedostatka politicke podrske, gotovo iskljucivo i dalje odvijaju
na operativno—tehnickom nivou, odnosno pokuSavaju se provesti oni programi i aktivnosti koji se smatraju manje
LpolitiCki osjetljivim®, Sto se neminovno odrazava i na krajnje limitirani sveukupni napredak. U svakom slucaju
zabrinjava i Cinjenica da se prijedlog Zakona o besplatnoj pravnoj pomoéi koji je upucen u parlamentarnu
proceduru nasao u nezavidnoj situaciji da ve¢ Cetvrti put nema politicke volje za njegovim usvajanjem. Osim toga,
ne moze se oteti utisku da se i tamo gdje je uodljiv odredeni napredak, takvi programi i aktivnosti u vecini
sluCajeva u stvari provode u okviru odredenog donatorskog projekta u sektoru pravde, pa se na taj nacin
eventualne zasluge za njihovu potpunu ili djeliminu realizaciju ne bi mogle iskljuéivo pripisati odgovornim
institucijama sektora pravde. Takoder, ovo u izvjesnom smislu moze predstavljati indikator jo$ uvijek nedovoljno
razvijenog institucionalnog vlasnistva nad SRSP. Pored toga, analizirajuéi izvjestaje TS SRSP, dolazi se do
zakljucka da ne postoji ujednacen stepen njihove realizacije na nivou BiH, entiteta, kantona i Bréko Distrikta BiH
(npr. sektor izvrSenja kriviénih sankcija gdje FBiH zaostaje za RS).

Prema tome, ako se ovakav trend nastavi, sve je izvjesniji i predvidljiviji scenario prema kojem Ce se desiti da
oni nivoi vlasti u BiH ¢ija kontinuirana predanost provedbi AP SRSP programa i aktivnosti nastavi da izostaje, i
koji uslijed toga znacajno zaostanu u koordiniranoj realizaciji reforme, u odredenoj mjeri naruSe koherentnost
cjelokupnog sistema pravde u BiH, a samim time i principe jednakog tretmana i pristupa efikasnoj i efektivnoj
pravdi za sve gradane na cijelom podrucju BiH. Imajuéi u vidu sve navedeno, sasvim je izviesno da ¢e kraj 2013.
godine, kao krajnji rok za punu provedbu SRSP-a, biti nemogucée ostvariti, te da je prolongiranje realizacije
brojnih programa i aktivnosti, putem ponovnog revidiranja AP SRSP, neminovno.

Sasvim je evidentno da su postoje¢i budzeti institucija sektora pravde limitirani i nedovoljni za provedbu ovako
kompleksne Strategije. Dodatnu otezavajucu okolnost u tom smislu predstavlja i odluka grupe donatora Svedska
medunarodna agencija za razvoj (SIDA), Ambasada Velike Britanije u BiH i Spanska Agencija za medunarodni
razvoj i saradnju (AECID)) o povlaCenju iz inicijative o uspostavi zajedni¢kog donatorskog fonda za podrsku
implementaciji AP SRSP u BiH. Naime, usljed neopravdano dugog procesa razmatranja i davanja saglasnosti na
Memorandum o uspostavljanju SRSP donatorskog fonda od strane nosliaca izvrSne vlasti u BiH, grupa
pomenutih donatora se nazalost, odluila povuéi iz ove inicijative. Imaju¢i u vidu sveukupno smanjenje
donatorskih sredstava dostupnih BiH, pa tako i sektoru pravde u BiH, zbog preusmjeravanja donatorskih prioriteta
za finansiranje ka drugim zemljama, ali i uslied globalne ekonomske krize, suvisno bi bilo naglasavati koliki
doprinos je mogao dati ovaj donatorski fond u smislu nadomjestavanja odve¢ oskudnih budzetskih sredstva
neophodnih za implementaciju ambicioznog plana reforme sektora pravde u BiH. U svjetlu ovih okolnosti,
preporucuje se da 9.Konferencija ministara pravde u BiH i predsjednika VSTV BiH i PK BD BiH usvoji zaklju€ak i



promptno ga dostavi Fiskalnom vije¢u BiH, kako bi ovo tijelo razmotrilo moguénost da u Dokumentu o globalnom
okviru fiskalnog bilansa i politika u BiH za period 2012.-2014.godine utvrdi potrebu za osiguranjem dodatnih
finansijskih sredstava u sektoru pravde u BiH, a posebno potrebu za osiguravanjem dodatnih sredstava za
finansiranje prioritetnih SRSP programa i aktivnosti u mjeri dovoljnoj da se barem djelimiéno nadomjeste ona
sredstva koja su u prethodnim godinama osiguravali donatori.

Isto tako, bitno je naglasiti kako je do odredenog stepena relaksacije politickih odnosa u sektoru pravde u BiH
doSlo pokretanjem EU-BiH Strukturiranog dijaloga o pravosudu te zavrSenim setom preporuka Strukturiranog
dijaloga. Do sada su odrzana tri sastanka, a njihovi ishodi daju nam pravo za blagi optimizam da ¢ée na platformi
ovog dugotrajnog i veoma zahtjevnog procesa u narednom periodu biti ostvarena konstruktivnija diskusija svih
kljuénih sudionika o svim nedostacima u sektoru pravde, te uz koordinirano utvrdivanje zajednickih rjeSenja
zasnovanih na kompromisu, omoguéiti ispunjavanje uslova postavljenih sektoru pravde u procesu pridruZivanja
BiH u EU. Strukturirani dijalog o pravosudu izmedu EU i BiH predstavija ujedinjenu platformu za dijalog koji
predvode domace vlasti, kako bi se osiguralo da reforme odgovaraju pravnom sistemu BiH i da budu u  skladu
sa evropskom perspektivmo BiH. lako Sest partnerskih OCD nije uCestvovalo na prethodnim sastancima EU-
BiH Strukturiranog dijaloga o pravosudu, u meduvremenu su, na poziv predstavnika EU Delegacije u BiH, odrzani
konsultativni sastanci i aktivni razgovori tokom kojih su predstavnici EU Delegacije predstavili set preporuka sa
do sada odrzanih sastanaka i dali priliku partnerskim OCD za svoje komentare i prijedloge.

Takoder, predstavnici EU Delegacije su pozvali predstavnike Sest partnerskih OCD na ukljucivanje u ovaj proces,
a OCD su se obavezale da sve relevantne informacije o EU-BiH Strukturiranom dijalogu o pravosudu prenose,
promoviSu te da zastupaju stavove ostalih organizacija civilnog drustva aktivnih u sektoru pravde u BiH u vezi sa
ovim procesom. S tim u vezi, dogovoreno je da Delegacija EU u BiH i predstavnici Sest partnerskih OCD zatraze
od institucija sektora pravde da se na predstoje¢oj Konferenciji ministara pravde u BiH i predsjednika VSTV BiH i
PK BD BiH kao jedan od zaklju¢aka usvoji i ova inicijativa, te da se predstavnici organizacija civilnog druStva
pozovu da uzmu uceSce u ovom procesu ve¢ od narednog sastanka. Medutim, do sada nije doSlo do aktivnijeg
uklju€ivanja navedenih OCD u ovaj proces.

IIl. PREPORUKE VEZANE UZ STRATESKU OBLAST 1 - PRAVOSUBE:

Kao jedna od najvaznijih preporuka i dalje ostaje ja¢anje nezavisnosti, profesionalizma i efikasnosti pravosuda te
utvrdivanje mehanizama demokratske odgovornosti nosilaca pravosudnih funkcija kao jednog od najvaznijih
preduslova. Sa zaljenjem konstatujemo da su glavne preporuke za ovaj period ostale skoro iste u odnosu na
2011. godinu.

1. Imajuéi u vidu da je postoje¢a SRSP definirala mjere i aktivnosti za period 2008. -2012. godine, pod
hitno treba obezbijediti da se sve mjere i aktivnosti koje nisu ispunjene u prethodnom periodu prenesu u
AP nove SRSP. Istovremeno treba voditi rauna da se dodaju nove aktivnosti ¢ijom implementacijom ¢e
doéi do realizacije ve¢ vise dosadasnijih preporuka;

2. U cilju realizacije preporuke EU koja se ti¢e institucionalne reforme apleacionog sistema u Sudu BiH
treba posebno voditi ra¢una da se ona uvrstiti u novi stateSki program u postojecu strateSku podoblast
1.1. = Nezavisnost i harmonizacija;

3. Vezano za sprovodenje preporuke EU koja se tice smanjenja velikog broja nerijeSenih, starih predmeta,
a koja se tiCe prijenosa vanparniénih ostavinskih predmeta na notare, potrebno je osmisliti novi strateski
program u okviru dosadasnje strateSke podoblasti 1.2. Efikasnost i efektivnost;

4. Potrebno je intenzivirati napore svih zainteresiranih strana da se Zakon o tuZiladtvima u FBiH uputi u
parlamentarnu proceduru. U pogledu ovoga joS nije jasno da li je FMP obavilo sve aktivnosti, a koje se
tiéu konsultaciie sa kantonalnim MP. Ove aktivnosti su trebale da obezbijede misljenja/suglasnost



kantonalnih MP u pogledu prenosa nadleznosti sa kantonalnih MP na FMP kako u pogledu finansiranja
tako i u pogledu uspostavljanja jedinstvenog Zakona o tuzilastvima na nivou Federacije BiH;

5. U pogledu uskladivanja nagela programskog budzeta u svim pravosudnim institucijama VSTV- i nadalje
treba da obezbijeduje tehniCku podrdku te vrSi pracenje primjene postojeéih smjernica;

6. CEST-ovi treba da i narednoj godini provode obuke u oblasti programskog budzetiranja kako bi
odgovorili na potrebe institucija i njihovih uposlenih, ali pri tom treba voditi rauna da se za to obezbijede
adekvatna finansijsko/materijalna sredstva iz budZeta;

7. Usvaijiti izradeni nacrt Zakona o izmjenama i dopunama Zakona o VSTV-u BiH, kako bi se na adekvatan

nacin moglo pristupiti izmjenama i dopunama postojecih, ili donoSenju novih propisa u oblasti Zakona o
izvrSnom postupku, a koji se tie polozaja, uloge i statusa sudskih izvrsilaca;

8. Intezivirati rad na usvajanju Zakon o izvrSnom postupku i nasljedivanju te Zakona o zastiti sviedoka u
BiH;

9. Usvajiti amandmane na Krivicni zakon Federacije a koji se ti¢u zlo€ina pocinjenih iz mrznje, te usvojti
izmjene i dopune na amandmane Kriviénog zakona RS koji se takoder ti¢u zlocina po€injenih iz mrznje,

10. Vezano za smanjenje velikog broja nerijeSenih komunalnih predmeta treba definirati i provesti i druge
mjere koje utiu na rjeSavanje komunalnih predmeta, a posebno na doradi postojeCeg sistema za
elektronsko podno3enje predmeta male vrijednosti kojem bi pristup pored sudova imali i predstavnici
komunalnih preduzeca;

11. Dalje raditi na unaprijedenju materijalno tehnickih uslova za rad sudova i tuzilaStava uz pravovremeno i
realno planiranje neophodnih sredstava i okviru budzeta;

Iil. PREPORUKE VEZANE UZ STRATESKU OBLAST 2 - IZVRSENJE KRIVICNIH SANKCIJA:

U izvjeStajnom periodu evidentiran je trend djelimi¢nog i sporog provodenja aktivnosti predvidenih Akcionim
planom SRSP-a za Stub 2 - izvrSenje krivicnih sankcija.

U cilju prevazilazenja ovakvog stanja Helsinski komitet za ljudska prava u BiH preporucuije:

Preporuke HKBiH vezane uz strateSku oblast 2 — Izvr3enje krivicnih sankcija:

12. Preporuka Parlamentu Federacije BiH da u $to kracem roku usvoji Zakon o izvrSenju krivinih sankcija ,

13. Preporuka MPBiH da u saradnji sa, prije svega, MP RS obezbjede sredstva za stavljanje u funkciju
Specijalne bolnice za forenzicku psihijatriju na Sokocu;

14. Preporuka MP BiH da uloZi dodatne napore kako bi se ubrzala realizacija izgradnje Drzavnog zatvora

15. Preporuka entitetskim MP da ubrzaju procese uspostave entitetskih zavodskih uprava

IV. PREPORUKE VEZANE UZ STRATESKU OBLAST 3 - PRISTUP PRAVDI:

16. Udruzenje ,VaSa prava Bosne i Hercegovine® ostaje i dalje kod preporuke o neophodnosti poduzimanja
efikasnijih i ekspeditivnijih mjera za provodenje Akcionog plana od strane nosilaca pojedinih strateskih



17.

18.

19.

20.

21.

22.

23.

24.

25.

programa/aktivnosti, posebeno pojadanom koordinacijom izmedu drzavnih nosilaca aktivnosti sa
entiteskim i kantonalnim isntitucijma i Bréko Distriktom. Neophodno je da se Ministarstva pravde Entiteta
i kantonalna ministarstva, kao i PK BD BiH aktivnije ukljuce u provedbu Akcionog plana, da strateSke
programe i aktivnosti unesu u Programe rada, na koji nacin ¢e se stvoriti jata obaveza za provedbu.

Vezano za pitanje Okvirnog zakona o BPP pomoc¢i uticati na relevantne organe iz RS da se aktivnije
ukljute u proces usvajanja Okvirnog zakona o besplatnoj pravnoj pomoéi na drzavnom nivou.
Evidentno je da se u kontinuitetu istiCu primjedbe na Nacrt ovog Zakona kao i jasan i nedvosmislen stav
predstavnika iz RS, da ovo nije nadleznost BiH ve¢ da se radi o preuzimanju odredenih nadleZnosti
entiteta. Cinjenica je da se kasni u procedurma za dono$enje Zakona te da nije svim gradanima na
podru¢ju BiH osiguran jednak pristup pravdi i jednak pristup zakonima. Osim toga, ne donoSenjem
Zakona o BPP na drzavnom nivou izostaje i cjelokupan postupak harmonizacije i uskladivanja ostalih
zakona koji reguliSu besplatnu pravnu pomo¢ koji ve¢ egzistiraju u nekim kantonima FBIH i u RS

Nastaviti sa aktivnostima vezanim za kontinuirano uticanje na donoSenju kantonalnih zakona o
besplatnoj pravnoj pomo¢i u onim kantonima koji nisu jo$ donijeli odnosno usvojili ovaj zakon.

Provoditi aktivnosti vezane za vr3enje analiza o stanju primjene zakona o BPP u onim kantonima FBiH
i entitetu RS koji imaju ove zakone, isticati probleme u implementaciji te blagovremeno sugerisati
pokretanje inicijative za izmjene i dopune ovih zakona gdje se to procjeni za potrebnim

Provoditi aktivnosti vezane za zagovaranje, da sistem BPP podrazumijeva osiguranje usaglaSenog
zakonodavstva, profesionalne nezavisnosti pruzalaca BPP, adekvatno finansiranje i obuku, kao i
potrebnu podrsku za njegovo funkcionisanie.

lako nije donesen Zakon o BPP inicirati sastanke i razgovore sa nadleznim institucijama i organima te
predstavnicima politickih partija na davanju $to Sire podrske prijedlogu Zakona o BPP u parlamentarnoj
proceduri ako je potrebno i amandmansko djelovanie.

Inicirati i zagovarati da se donoSenjem Zakona o besplatnoj pravnoj pomoci uspostavi nezavisno tijelo ili
odbor za pruzanje pomoci na cijelom podru&ju BiH u €iji bi rad bili uklju¢eni i predstavnici udruzenja koja
su specijalizovana za pruzanje besplatne pravne pomoci;

Nastaviti sa aktivnostima ukljuCivanja Sest OCD koje rade na provodenju i procjeni SRSP u BiH u proces
strukturiranog dijaloga o pravosudu te zatraZiti i podrdku od institucija sektora pravde po ovom pitanju.

Paralelno sa razvojem standarda za rad sa korisnicima sudova, potrebno je da VSTV razvije i
djelotvoran sistem za praéenja njihove primjene i vodi¢ sa pripadajuéim prilozima za svaku uslugu koji
ima za cilj da su pomogne u poboljSanju kvalitete usluga sudova, uspostave sistema za pracenje
ispunjenosti standarda, kao i kontrole kvaliteta sudskih usluga.

Pojacati aktivnosti OCD u pracenju provedbe AP SRSP u BiH prikupljanjem informacija iz pojedinacnih
izvora kao Sto su Sud Bosne i Hercegovine, sudovi u oba Entiteta, Centar za pravnu pomo¢ Republike
Srpske, CEST Federacije Bosne i Hercegovine i Republike Srpske, Delegacija EU, OHR/EUSR,

V. PREPORUKE VEZANE UZ STRATESKU OBLAST 4 - PODRSKA EKONOMSKOM RASTU:

26.

27.

Osigurati dostatna financijska sredstva u entiteskim budZetima u 2013. godini za dosljedno provodenje
akcionog plana vezanog za strateSku oblast 4. - PodrSka ekonomskom rastu,

Zavr§iti Analizu 0 neophodnim izmjenama sudskih sistema, izrada i provodenije potpunog provedbenog
plana na osnovu pristiglih upitnika sudija i advokata, te je prezentirati svim kljunim akterima u sektoru
pravde, ukljucujuci predstavnike civilnog drustva u BiH, kako bi im se dala prilika da blagovremeno daju
komentare i sugestije,



28.

29.

30.

3L

Sto hitnije imenovati nadlezne osobe za medijaciju, koordinaciju i pracenje aktivnosit medijacije u
enitetskim ministarstvima pravde,

Osigurati u najskorije vrijeme politicku volju za donoSenje seta zakona na nivou FBiH (Zakon o stvarnim
pravima FBiH, Zakon o katastru FBiH, Zakon o izmjenama i dopunama Zakona o zemljisnim knigama
FBiH) koji ¢e omoguciti efikasniju reformu zemljiSne adminstracije

Usvojiti Strategije i politike u oblasti zemljiSne administracije koje su uslov za odobravanje financijskih
sredstava za nastavak reforme zemljiSne administracije

Tehnicki sekretarijat za pracenje provodenja AP SRSP razmotriti i ugraditi u novi revidirani AP SRSP
preporuke organizacija civilnog dru$tva sadrzane u godisnjem izvjestaju OCD o pracenju provodenja AP
SRSP.

VI. PREPORUKE VEZANE UZ STRATESKU OBLAST 5 - DOBRO RUKOVOBEN | KOORDINIRAN SEKTOR:

32.

33.

34.

35.

36.

37.

Potrebno je poduzeti dodatne aktivnosti na ja¢anju kapaciteta unutar Ministarstva pravde BiH, odnosno
njihovoj uspostavi u MPFBiH, MPRS i PKBD BiH u oblasti uskladivanja zakonodavstva BiH sa pravnim
nasliedem EU, Sto treba biti jedan od kljuénih prioriteta u provedbi AP SRSP, jer u€inkovitija provedba
AP SRSP u BiH moze znatno utjecati na ubrzanje puta Bosne i Hercegovine ka euroatlanskim
integracijama. Iskustva susjednih zemalja govore nam da je reforma pravosuda jedna od kljucnih (i
iznimno slozenih) reformi koja o¢ekuje nasu zemlju na njenom putu ka punopravnom ¢lanstvu u
Europskoj uniji.

Potrebno je osigurati kontinuitet sudjelovanja svih institucija u sektoru pravde u BiH, ukljudujuéi
kantonalna ministarstva pravde, u EU-BiH strukturalni dijalog o pravosudu. Uz to, spomenuti proces
strukturalnog dijaloga treba maksimalno depolitizirati i omoguciti vecu ukljuenost kljuénih pravosudnih
institucija u BiH, primarno VTSV BiH, kako bi se izbjegla mogu¢nost, eventualnog, daljnjeg ugrozavanja
neovisnosti pravosuda u BiH, §to je vrlo aktualna tema ve¢ duzi period u Bosni i Hercegovini.

Potrebno je najstrozije osuditi bilo kakvo politiziranje reforme pravosuda u BiH, a maksimalnu prednost i
podrsku pruziti procesu Strukturiranog dijaloga.

U kontekstu najavljene reforme Ustava Federacije BiH, smatramo da je optimalno vrijeme da se otvori
pitanje restrukturiranja kantonalnih ministarstava pravosuda i uprave i kroz razgovore odgovornih
predstavnika nadleznih institucija i kljuCnih politickin lidera u naSoj zemlji, izbjeci politiziranje ovog
vaznog procesa, S$to ¢e doprinijeti kvalitenijoj provedbi SRSP i opéenito, ucinkovitijem funkcioniranju
pravosudnih institucija u Bosni i Hercegovini. U kontekstu ove problematike, preporucujemo odrzavanje
tematske konferencije, uz nazo€nost svih ministara, lidera politickih stranaka, koji su ukljuéeni u proces
provedbe SRSP u BiH, Sto ¢e, samim tim, znatno ojacati inicijativu za kvalitetno rjeSavanje ovog vaznog
pitanja.

Sukladno zahtjevima Strategije reforme javne uprave u BiH, potrebno je da MP BiH, FMP, MP RS,
kantonalna MP i PK BD BiH izvr3e analizu svojih postojecih organizacijskih i kadrovskih kapaciteta za
vr3enje poslova razvoja javnih politika, te da na temelju takve analize, osiguraju uspostavu najprikladnije
organizacijske strukture za vrSenje ove funkcije (ovisno od obima posla i raspolozivih kadrova za
obavljanje ovih funkcija). Na temelju izvrSene analize, potrebno je da svako od spomenutih ministarstava
izmjeni/dopuni svoj pravilnik o unutarnjoj organizaciji i sistematizaciji poslova, kako bi uspostavili
odgovarajuéu unutradnju organizacijsku strukturu ili pojedinaéna radna mjesta za vrSenje ove funkcije,
uz utvrdivanje odgovarajucih opisa poslova, sukladno predvidenoj sistematizaciji poslova.

Smatramo neophodnim da se znaCajnije intenziviraju aktivnosti foruma za izradu politika izmedu MP BiH
i Sekretarijata VSTV BiH, te da se u rad spomenutog formuma, u punom kapacitetu, ukljuce entitetska i
kantonalna ministarstva pravde, kao i predstavnici PK BD BiH.

Preporuéuje se da se na 9. Konferenciji ministara pravde u BiH i predsjednika VSTV BiH i PK BD BiH
usvoji zakljucak i isti dostavi Fiskalnom vijecu BiH, kao i Vije¢u ministara BiH, s ciliem da se utvrdi
potreba za osiguranjem dodatnih financijskih sredstava u sektoru pravde u BiH, posebno potreba za
osiguravanjem dodatnih sredstava za financiranje prioritetnih SRSP programa i aktivnosti u mijeri
dovolinoj da se barem djelomi¢no nadomjeste financijska sredstva, koja su prethodnih godina
osiguravali donatori, odnosno, koja su bila predvidena tzv. "donatorskim " fondom, do Cijeg utemeljenja,
iz raznih razloga, nikada i nije doSlo.



38.

39.

40.

41.

Neophodno je aktivno uklju¢ivanje ministarstava pravde entiteta i kantonalnih ministarstava, kao i PK BD
BiH, u provedbu Akcionog plana SRSP BiH, na nacin da strateSke programe i aktivnosti unesu u svoje
godinje Programe rada, kako bi se stvorila jaca obveza za provedbu planiranih aktivnosti.

Ministarstva pravde BiH i entiteta, VSTV i PK BD trebaju uloZiti dodatni napor kako bi Tehnicki
sekretarijat za pracenje predbe AP SRSP u BiH (TS) profunkcionirao u punom kapacitetu, S$to
podrazumijeva izdvajanje vecih financijskih sredstva neophodnih za rad TS-a, promjenu u strukturi
odgovormost za preuzete obveze u kontekstu ucinkovitije provedbe APSRSP, §to se moze primjeniti i na
Funkcionalne radne grupe, koje su neucinkovite u svom radu, odnosno, koje imaju kontinuirano
nedostatak pojedinih ¢lanova FRG na sastancima istih. Jedan od glavnih uzroka ovakvog stanja je
kontinuirani nedostatak kapaciteta u najveCem broju institucija, pa se, preraspodjelom postojecih
kapaciteta, uz efikasnije planiranje i koordinaciju unutar samih institucija, nedostaci mogu barem
djelomicno i kratkoro¢no prevladati.

Potrebno je dodatno unaprijediti vertikalnu koordinaciju i suradnju izmedu Federalnog ministarstva
pravde i kantonalnih ministarstava pravde, $to,jo$ uvijek, predstavija jednu od prepreka u kvalitetnijoj
provedbi SRSP u BiH. Evidentno je da, neovisno od nadleznosti tih institucija, suradnja istih treba biti
znatno bolja, kako bi se ucinkovitije rieSavali problemi iz APSRSP u BiH.

Neophodno je da Ministarska konferencija, jo§ jednom, uputi nedvosmislenu poruku svim domacim
institucijama i bh. javnosti da dosljedna i blagovremena implementacija AP SRSP nema alternativu
ukoliko sektor pravde u BiH Zeli pruZiti doprinos u izgradnji europske buduénosti gradana BiH. U
suprotnom, svaki daljnji izostanak posvecenosti, nedvosmislene podrSke i krajnje konstruktivnog
pristupa realizaciji Akcionog plana Strategije za reformu sektora pravde u BiH (SRSP) sve Ce nas vise
udaljavati od ostvarivanja zacrtanih strate$kih cilieva i rastu¢ih zahtjeva za viadavinom prava i jednakim
pristupom ucinkovitoj i efektivnoj pravdi za sve gradane Bosne i Hercegovine.

VIIl. PREPORUKE VEZANE UZ KVALITETU PRACENJA PROVEDBE AKCIONOG PLANA SRSP-A:

Dosliedna i pravovremena provedba Akcionog plana za provedbu SRSP u BiH hitno zahtijeva:

42.

43.

44,

45,

U ciliu prevazilaZzenja uoenih nedostataka u procesu pracenja i izvjeSc¢ivanja o relizaciji AP SRSP,
preporuCuje se da 9. Ministarska konferencija usvoji zakljucak, kojim ¢e obvezati sve institucionalne
nositelje procesa pracenja i izvjeStavana o realizaciji AP SRSP u BiH da sudjeluju u obuci o praktiénim
aspektima primjene OWIS sustava pracenja i izvjeScivanja, a koju bi organizirao USAID JSDP |l
projekat.

Ministarstva pravde BiH i entiteta, VSTV i PK BD trebaju uloziti maksimum napora kako bi Tehnicki
sekretarijat za pracenje predbe AP SRSP u BiH (TS) konaéno profunkcionirao u punom kapacitetu, $to
podrazumijeva izdvajanje vecih financijskih sredstva neophodnih za rad TS-a, promjenu u njegovoj
strukturi €lanstva, ukljuCujuéi i zamjenu pasivnih institucionalnih &lanova, koji ne mogu preuzeti punu
odgovomnost za preuzete obveze u kontekstu uginkovitije provedbe SRSP.

lako su zaklju¢ci MK obvezujuéi i potrebno ih je ispuniti u ostavljenom vremenskom roku, te o ispunjenju
istih obavijestiti SSPKPEI, jos uvijek je vrlo niska razina njihove implementacije, tako da se zaklju¢ci MK
vrlo esto ponavljaju. Ukoliko odgovorna institucija ne ispuni odredeni zakljuéak MK, potrebno je da na
narednoj MK pripremi i prezentira informaciju o razlogu neispunjenja zakljucka, te da MK provede
raspravu i utvrdi odgovarajuéu protumjeru za dosljednu realizaciju svog zaklju¢ka. U protivnom, moglo bi
se dogoditii da se u znacajnoj mjeri “devalvira” kako kredibilitet,tako i sama svrha ovog tijela.

Potrebno je osigurati aktivno sudjelovanje svih ¢lanova funkcionalnih radnih grupa na blagovremeno
zakazanim sastancima, jer je nedopustivo da se sastanci FRG odrzavaju na rubu kvoruma, uz
podsjecanje da je FRG 5 na posljednjih sastancima imala kvorum, nije bilo odgadanja sastanaka, ali je
evidentno da se predstavnici MP RS-e ne odazivaju na spomenute sastanke.Jedan od glavnih uzroka
ovakvog stanja je hroniéni nedostatak kapaciteta u najveCem broju institucija, pa se, preraspodjelom



postojecih kapaciteta, uz efikasnije planiranje i koordinaciju unutar samih institucija, nedostaci mogu
barem kratkorocno prevladati.

46. Potrebno je znaCajno unaprijediti vertikalnu koordinaciju i suradnju izmedu Federalnog ministarstva
pravde i kantonalnih ministarstava pravde, $to,joS uvijek, predstavija jednu od klju¢nih prepreka u
kvalitetnijoj provedbi SRSP u BiH. Evidentno je da, bez obzira na postoje¢e nadleznosti tih institucija,
suradnja istih treba biti znatno bolja.

47. Postoji kontinuirana potreba za uspostavom bolje koordinacije i razmjene informacija unutar samih
institucija, koje su ukljucene u proces provedbe SRSP, posebno na razini kabineta/kolegija pomoénika
ministara, tajnika ministarstava, te izmedu svih odgovornih sektora za efikasniju provedbu SRSP u BiH.
U tom smislu, sva ministarstva pravde bi trebala donijeti posebne interne akte ili izmjeniti/dopuniti
postojece, u okviru kojih bi detaljno razradili mehanizme unutar-institucionalne suradnje, koordinacije i
razmjene informacija.

VIIl. ZAKLJUCGAK

Uprkos znacajno izraZzenim politiCkim tenzijama u sektoru pravde u BiH u proteklom periodu, ipak je u odredenim
strateSkim oblastima SRSP uogen mali i ograni¢eni napredak dok je u nekim primjetna stagnacija. Medutim,
ostaje Cinjenica da je u ovom vremenskom periodu moglo biti uradeno mnogo vise, te se nadati da ¢e sa
postepenom relaksacijom politickin odnosa koja je nastupila pokretanjem EU-BiH strukturiranog dijaloga o
buduénosti pravosuda u BiH, ipak do¢i do promjene postojeceg kursa i intenziviranja reformskih procesa koji ¢e
doprinijeti znacajnijim pomacima u smislu implementacije AP SRSP. Ponovo je potrebno naglasiti veoma bitnu
¢injenicu, da je od izuzetne vaznosti da 9. MK poSalje jasnu i nedvosmislenu poruku svim domacim institucijama
i BH javnosti da dosliedna i blagovremena implementacija AP SRSP nema alternativu te da mora biti u
potpunosti implementirana ukoliko sektor pravde u BiH zaista Zeli pruziti doprinos u izgradnji evropske buducnosti
svim gradanima u BiH. U suprotnom, svaki daljnji izostanak posvecenosti, nedvosmislene podrske i krajnje
konstruktivnog pristupa realizaciji Akcionog plana Strategije za reformu sektora pravde u BiH sve ¢e nas vise
udaljavati od ostvarivanja zacrtanih strateSkih ciljeva i rastu¢ih zahtieva za vladavinom prava i jednakim
pristupom efikasnoj i u€inkovitoj pravdi za sve gradane u BiH.

Organizacije civilnog drustva ¢e u tom smislu, kroz partnersku saradnju sa relevantnim predstavnicima vladinog i
nevladinog sektora u BiH, i u narednom periodu nastaviti provoditi sistemati¢no i kontinuirano pracenje, analizu,
izvjeStavanije, javno zagovaranje, te kroz punu participativnu ulogu u dono3enju odluka, nastaviti davati sustinski
doprinos dosljednoj i blagovremenoj provedbi AP SRSP s ciliem uspostave i daljeg funkcionisanja sistema pravde
u BiH kao stimulansa intenzivnijeg ekonomskog rasta, vladavine prava i postivanja najvisih standarda zastite
ljudskih prava i sloboda za sve gradane u BiH, naravno u granicama svojih moguénosti odnosno u zavisnosti od
dobijenih donatorskih sredstava.

UOCENI PROBLEMI | RIZICI U PROVEDBI AKCIONOG PLANA

PROBLEM/ RIZIK

ODNOSI SE

NA PROVEDBU
STRATESKIH PROGRAMA/
AKTIVNOSTI

(navesti broj

ili skraceni

naziv)

STEPEN

INTENZITETA
PROBLEMA /

RIZIKA
NIZAK
SREDNJI
VISOK

KOMENTAR NA MJERE
PODUZETE RADI ELIMINACIJE /
SMANJENJA EFEKATA
PROBLEMA / RIZIKA

Veliko kaSnjenje u | 1.1.5.1. Preduzeti intezivne | VISOK | VISOK Potrebno je da FMP 3to hitnije
provodenju aktivnosti koje se | aktivnosti  usmjerene  na pristupiti  konsultacjama  sa
odnose na usvajanje Zakona | usvajanje Zakona 0 kantonalnim ministrstvima pravde
o Tuzilastvu FBiH. Tuzilastvima u FBiH u pogledu prijenosa dijela
nadleznosti na FMP koje se ti¢u
finansiranja TuZilastva federacije
BiH, te donoSenja jednistvenog
zakona na nivou FBiH.
Postoje¢i nacin finansiranja | 1.1.1.1zrada i provodenje | VISOK | SREDNJI | Poduzeti neophodne mjere kojima
pravosuda je neefikasan. formalnih mehanizama bi se osiguralo smanjenje
propreme,  usvajanja | fragmentirarnosti finansiranja
izvrSenja budzeta pravosudnih institucija.
pravosudnih institucija u BiH Kratkorotno ovo je moguce kroz
koji osiguravaju nezavisnost uvodenje jedinstvenog
pravosuda finansiranja  svih  sudova i
tuzilaStava u Federaciji BiH iz
budzeta Federacije BiH, a
dugoroéno  kroz  jedinstveno
finansiranje  svih  sudova i
tuzilastava u BiH iz jednog izvora.
Zakonsko jacanje uloge VSTV-a u
procesu budzetiranja.
Veliko kaSnjenje u izgradniji i | 2.2.3.1 Izgraditi i staviti u | VISOK | VISOK Prema informaciji predstavnice
stavljanju u funkciju | funkciju drzavni zatvor Jedinice za  implementaciju
drZavnog zatvora. projekta za izgradnju drZzavnog
Predvideno je da veliki zatvora na sastanku FRG 2 ,
radovi zapoénu u 2012, i da izmedu ostalog ostalog, da je u
zatvor bude zavrSen u prvom toku pribavijanje  gradevinske
kvartalu 2013. dozvole te da je u toku revizija
tendera Glavnog projekta.
Preporuka MP  BiH, da
posredstvom Jedinice za
implementaciju, uloZi dodatne
napore kako bi se ubrzala
realizacija ovog vaznog projekta.
Veliko kaSnjenje u | 2.1.1.1 —Predstavnik FMP je | VISOK | VISOK Prethodna godina propustena, jer
donoSenju novog ZIKS-a | izvjestio da je dana zakon nije done3en.
FBiH 08.09.2011. godine federalni To je u vezi i sa strateSkim progr
ministar pravde imenovao 21.2.
Komisiju za izradu “Uspostavljanje zatvorskih uprava*“
prednacta  Zakona o aktivnost 2.1.2.1 - novi nacrt
izvr8enju kriviénih sankcija u ZIKS-a FBiH tretira pitanje
FBiH, 15.12.2011. je uraden uspostavljanja zatvorskih uprava.
prednacrt ZIKS-a FBiH te da Preporuka FMP da ubrza p




12

je predat ministru.

donoSenja ZIKS-a.

Preporuka entitetskim MP da
ubrzaju procese uspostave
entitetskih zavodskih uprava.

Rok za realizaciju ove aktivnosti
produzen je do kraja 2012
godine.

Nije izvrSena izmjena KZ i | 2.21.  ,Razviti  sistem | SREDN | SREDNJI | Koordinaciono tijelo da napravi
ZIKS-a uslovnog otpusta® JI analizu uradenih kao i preostalih
potrebnih izmjena ZIKS-a i
2211 lzmjeniti postojece angazovanjem LLX koji se
ZIKS ponudio da sacini analzu.
Dosta se kasnilo sa | 3.2.1.1.Usvojiti Okvirni zakon | VISOK | VISOK Nacrt zakona o besplatnoj pravnoj
upucivanjem Nacrta | o besplatnoj pravnoj pomoci pomo¢i u BiH je dostavlien na
Okvirnog zakona 0 razmatranje a Vijetu ministara
besplatnoj pravnoj pomoéi | Nacrt Zakon o besplatnoj BiH u oktobru 2012.godine.
na drzavnom nivou u | pravnoj pomo¢i dostavljen Prema zadnjim informacijama nije
parlamentarnu proceduru. Vijeéu ministara u oktobru proSao prvo citanje te slijedi
2012.godine. daljnja procedura po ovom pitanju.
Evidentno je nepostivanje i
prekoraCanje rokova  za
donoSenje Zakona Potrebno je da MK usvoji
predvidenih programom rada zakljuéak i uputi dopis PS BiH
MPBIH i I Revidiranim AP vezan za potrebu Sto hitnijeg
za SRSP u BiH za period razmatranja i potrebe donoSenja
2009.-2013. Zakona o BPP na drzavnom nivou
Nacrt Zakona je dostavljen radi osiguranja jednalog pristupa
Vije¢u ministara ali  nije pravdi za sve gradane BIH.
proSao prvo Citanje, nema
saglasnosti za donoSenje
ovog zakona odnosno nema
politiCke volje niti politickog
interesa prije svega od
partija koje dolaze iz RS.
| dalje ostaje problem | 3.2.1.3.-Kakoi na koji nagin Neusvajanjem Okvirnog zakona o
harmonizacije propisa | osigurati uskladenost zakona besplatnoj ~ pravnoj  pomo€i
vezanih za besplatnu pravnu | o besplatnoj pravnoj pomoci onemoguéene su i daljnje
pomoc¢ u entitetima, BD BiH i | na nivou entiteta, kantona i aktivnosti na uskladivanju
u kantonima FBiH. PK BD sa Zakonom zakona o besplatnoj pravnoj
Sustina je u tome da | usvojenim na nivou BiH, bez pomoci na nivou entiteta, kantona
nemamo usvojen Zakon o | donoSenja  Zakona  na u FBiH i PKBD.
bpp na drzavnom nivou, pa | drzavnom nivou. Potrebno je provesti dodatne
prema tome bez njega, ne napore, obaviti sastanke sa
moze  doCi ni do predstavnicima politickih partija iz
harmonizacije ostalih RS, vezano za potrebu donoSenja
propisa po ovom pitanju. Okvirog zakona o bpp, ¢ime ¢e
se stvoriti pretpostavke za
realizaciju ove aktivnosti.
Neke od kljuénih institucija | 5.2.1.2 Osigurati potrebno | VISOK | VISOKA | Potrebno je da ministri pravde u

(entitetska ministarstva
pravde i PK BD) u sektoru
pravde u BiH, jo§ uvijek
nemaju usvojene
institucionalne  srednjorone
strateSke planove, koji ¢e biti

struéno  usavrSavanje za
identifikovana lica u oblasti
strateSkog planiranja

52.1.3 lzraditi i uskladiti
institucionalne strateske i

entitetima  nastave  intezivne
aktivnosti  unutar  entitetskih
ministarstava pravde, kako bi se
$to hitnije kreirali  Srednjorogni
strateSki planovi.

Takoder, sva kantonalna

u potpunosti uskladeni sa
programima i aktivnostima
utvrdenim u SRSP u BiH i
njezinom AP-u.

Posebno evidentan problem

je u nerealizaciji ovih
aktivnosti od strane
entitetskih ministarstava
pravde.

Operativne planove sa AP
SRSP u BiH

ministarstva pravde i PK BD BiH
trebaju  Sto  prije  usvojiti
institucionalne strateSke planove.

lako provedba AP SRSP u
BiH traje ve¢ tri godine, svi

5.1.1.1 Odrzavati MK kojima
prisustvuju ~ svi  ministri

Neophodno je dodatno unaprijediti
praksu da na Ministarske

administrativni nivoi u BiH | pravde u BiH, predsjednici | VISOK | VISOKA | konferencije dolaze ministri (ne
jo$ uvijek nisu dobili jasnu | VSTV i PK BD, kao i zamjenici ili pomocénici) i da ovi
poruku od najodgovomijih da | predstavnici drugih institucija skupovi budu prilika za rieSavanje
je provedba SRSP u BiH od | kada i ako se ocijeni daje konkretnih problema u realizaciji
prioritetnog znacaja za nasu neophodno zasjednice MK. SRSP, uz jasan stav kako se
zemlju (od ministara pravde, zakljuéci sa ovih konferencija
premijera, predsjednika moraju realizovati, sukaldno datim
parlamenata), a s' ciliem rokovima i bez izuzetaka. U tom
osiguranja njihovog kontekstu MK  trebaju  biti
kvalitetnijeg sudjelovanja u tematske, kako bi se odredeni
radu FRG,  Tehnickog identificirani  problemi  efikasnije
sekretarijata, i svim drugim rieSavali.
segmentima SRSP u BiH.
Tehnicki  sekretarijat i | 5.1.1.2 Odrzavati redovne Treba pronaci nain i osigurati
Funkcionalne radne grupe | tromjesecne sastanke FRG redovno sudjelovanje svih ¢lanova
jo$ u uvijek ne funkcioniraju | 5.1.1.3 Odrzavati redovne | VISOK | VISOKA | TS SRSP i FRG na tromjese¢nim
u punom kapacitetu i u | tromjesetne sastanke TS sastancima, te predlagati nove
skladu sa ,Odlukom o | SRSP uBiH Clanove ispred odredenih
ulogama i odgovornostima institucija, umjesto onih, koji iz bilo
tehnickog  sekretarijata i kojih razloga nisu dovoljno aktivni
funkcionalnih radnih grupa ili posveceni radu u ovim tijelima.
za provedbu Strategije za Unutar  institucija precizno
reformu pravde u BiH definisati da na radne sastanke
Posebno evidentan problem TS SRSP i FRG dolaze osobe sa
je u nedovoljnoj i neredovnoj potrebnim  ovlastenjima,  koje
zastupljenosti ovim mogu kroz rasprave uticati na
sastancima predstavnika MP dono$enje odluka, a ne pojedinci
RS i FMP. koji imaju mandat da samo
sasluaju iznijete stavove i
miSljenja drugih ¢lanova FRG.
Nesistematizovana i|5225 lzraditi i provesti Na 9. MK po Zumom postupku
nedovoljno jasna interna i | srednjoroénu komunikacijsku usvojiti Komunikacijsku platformu
eksterna komunikacija | strategiju u svim | VISOK | VISOKA | za provedbu AP SRSP u BiH uz

izmedu odgovornih institucija
u vezi sa procesom
provedbe AP SRSP u BiH
(ista se odvija ad-hoc i Cesto
je utemeliena na dobrim
osobnim kontaktima unutar
pojedinih institucija, a njen
konaéni uspjeh zavisi od
entuzijazma pojedinaca,
njihovog "slobodnog"
vremena u odnosu na druge
aktivnosti iz opisa poslova,
finansijskih  mogucnosti i
drugih motivirajucih faktora).

institucijama sektora pravde
uBiH

zaklju¢ak MK o neophodnosti da
sve odgovorne institucije ucine
maksimum napora s ciliem njenog
dosljednog i efikasnog
provodenja.

Uslijed nepostojanja | 5.3.2.1. Unaprijediti Potrebno je da se na 9. MK usvaoji
usvojenih Srednjoro¢nih | budZetske procese u svim zakljuéak koji ¢e biti dostavljen
strateskih planova entitetskih | institucijama sektora pravde | VISOK | VISOKA | Fiskalnom vijecu BiH na osnovu
i kantonalnih ministarstva | U BiH putem definisanja prijedloga Konferencije ministara
pravde, te PK BD, usvojeni | Prioriteta [ njihovog pravde u BiH i predsjednika VSTV
DOB-ovi ovih institucija ne povezivanja sa drzavnim i BiH i PK BD BiH, u Dokumentu o
mogu na pravi nagin sektprskim strategijama i globgl_nom okvjru fiskalr)og bilansa
odgovoriti  potrebama  za pollltllkar.na, . posebno _ sa i politika u BiHza penod 2012.-
realizacii Ktivnosti | prioritetima iz SRSP u BiH. 2014. godine, utvrdi potrebu za
ju aktivnosti iz iy . , LA
Akcionog plana SRSP, sa 5.3.2.2 U§klaQ|t| procese osiguranjem dodatnih fmansusklh
.. .| izrade/revidiranja sredstava u sektoru pravde u BiH,
akcentom na finansiranje iz | .= -7 . o b treb
domacih izvora |nst|tu0|ona|n|h strateSkih a  posebno potrebu Za
planova sa pripremom osiguravanjem dodatnih sredstava
Programskog budzeta za finansiranje prioritetnin SRSP
53223 Vrditi dalje programa i aktivnosti u mijeri
unapredenje  znanja i dovoljn.oj da se barem djelimiéno
vjestina sluzbenika institucija nadomjeste ona sredstva koja su
sektora pravde u oblasti u  prethodnim  godinama
pripremanja i izvréenja osiguravali donatori.Na osnovu
budzeta. odluke Fiskalnog Vijeéa BiH,
potrebno je da sva ministarstva
pravovremeno obezbijede sve
preduslove da na vrijeme izrade
DOB-ove  kojima  predvidjeti
srednjoro€no izdvajanje
znaCajnijih finansijskih sredstava
za proces implementacie AP
SRSP.
Popunjavanje Sektora za
strateSko planiranje u FMP i
formiranje jedinice za strateSko
planiranje, u MP RS je prioritet u
odnosu na sve druge aktivnosti
StrateSke oblasti 5. Cijoj realizaciji
se treba pristupiti bez ikakvih
daljnjih odlaganja.
5.1.2.1. Osigurati redovnu U nedostatku institucionalnih
suradnju izmedu SSPKEI strateSkih planova, prioritetno je
Ministarstva pravde BiH i | VISOK | VISOKA | da entitetska i kantonalna MP i
sli¢nih jedinica u entitetima, PKBD BiH, u svojim godisnjim
PKBDi VSTV planovima rada za 2013. godinu
54.15. lzraditi i usvoji na odgovarajuéi naéin preuzmu
Akcioni plan za uskladivanje prioritetne aktivnosti AP SRSPa
zakonodavstva u  oblasti Cija realizacija je predvidena u
sektora pravde 2013. godini.
U suradnji sa DElI BiH i EU
Delegacijom BiH Zurno pristupiti
izradi AP za uskladivanje
zakonodavstva u oblasti sektora
pravde sa EU zakonodavstvom.
Jo§ uviek je prisutna | 5.3.3.1. Redovno odrZavati Potrebno je dodatno unaprijediti
nedovoljna nedovoljna | sastanke informisanja meduinstitucionalnu suradnju,
meduinstitucionalna donatora i ostalih | VISOK | VISOKA | posebno u korespondenciji sa
koordinacija  sa  Kljucnim | instrumenata  koordinacije vaznim donatorima, koji zbog loe
donatorima,  Sto  moZe | izmedu koordinacije ~ mogu  postati
doprinijeti daljnjem opadanju | |nsfitucija sektorapravde u nezainteresirani  za  daljnja
zainteresiranosti donatoraza | BiH i donatora. ulaganja u reformu sektora
financiranje  aktivnosti na pravde, Sto nie pozelino, u

provedbi AP SRSP.

Posebno zabrinjava pasivna
uloga entitetskih ministarstva
po pitanju jaCanja kapaciteta
za koordinaciju donatorske
pomoCi kako bi i oni
unaprijedili  svoj  odnos
prema donatorskoj zajednici,
a po uzoru na MP BiH i
VSTV BiH.

situaciji kada su sredstva iz
proracuna nedostatna za
planirane aktivnosti. Potrebno je
osigurati  znaCajno  proaktivniju
ulogu predstavnika entitetskih MP
i PK BD BiH u pripremi i
odrzavanju sastanaka informiranja
donatora u sektoru pravde u BiH.

Jo§ uvijek nije usugladena
politika na nivou Viade RS i

5.3.4.3. Uspostaviti Tehniki
sekretarijat Fonda za SRSP

Potreba za financijskim
sredstvima je svakog dana sve

Vlade FBiH po pitanju | kao mehanizam zajedni¢ke | VISOK | VISOKA | veta. lako je grupa donatora
osnivanja  jedinica  za | koordinacije sa donatorima. odustala od inicijative za
strateS8ko  planiranje i | 5.3.4.4 Izraditi plan rada i uspostavijanje  tzv. Basket
koordinaciju donatorskih | utvrditi na¢in radaTehnickog dontorskog fonda za SRSP zbog
sredstava unutar | sekretarijata Fonda za SRSP neopravdano dugog procesa
ministarstava pravde, a $to | y BiH razmatranja i odluivanja o
je pretpostavka za uspjesno | 5345 |zraditi provedbene Memorandumu za uspostavu
implementiranjeAP SRSP. akte i operativne p|anove SRSP Fonda, ovo ne treba
kojma ¢e se definisati obeshrabriti domace institucije,
nadleznost svih institucija veG naprotiv iste trebaju géiniti
ukljuéenih u koordinaciju sa dodatne napore kako bi kljucne
donatorima donatore pokuSali motivirati na
534.8 Azurirarti Finansijsk dodatna ulaganja, ~znacajnijim
plan na godisnjoj osnovi mtenzwwar_uem. napora m|n|stara}
pravde BiH i entiteta, kao i
predsjednika VSTV i PKBD BiH. S
tim u vez, potrebno je hitno
sazvati sastanak sa
predstavnicima donatorskih
agencija, na kojem bi se dodatno
razmotrilo  pitanje  uspostave
SRSP Fonda. Uporedo s tim,
potrebno je osigurati  punu
posveenost  svih institucija
sektora pravde u BiH na realizaciji
Projekta unapredenja ucinkovitosti
donatorske pomoéi u sektoru
pravde koji je nedavno pokrenulo

Veleposlanstvo UK u BiH.
Primjetan je nedostatak | 5.1.3.2.  Uspostaviti sve U kantonalnim  ministarstvima
kadrova u  kantonalnim | potrebne mehanizme koji pravosuda i uprave, treba
ministarstvima pravde na | osiguravaju bolju | VISOK | VISOK osigurati dodatne kadrove, koji ¢e
aktivnostima koje  su | koordinaciju izmedu pro¢i strutno usavrSavanja za
predvidene AP  SRSP-a, | kantonalnih  ministarstava strateSko planiranje i koji ¢e se

posebno onih koji su pro3li
razne obuke i programe
struénog usavr8avanja, kako

bi mogli odgovoriti svim
izazovima na
implementiranju SRSP u BiH

pravde i Ministarstva pravde
FBiH

viSe baviti ovom problematikom,
jer ove aktivnosti ne¢e moéi pratiti
netko tko to bude radio "samo
usput", obzirom da je sve viSe
obveza koje treba implementirati
sukladno  revidiranom AP i
prihvaenim rokovima za njihovo
implementiranje. ~ Ne  samo
ministarstva, ve¢ kompletne viade
bi trebale kroz svoje godisnje
programe rada i budzete, kao i
naredni DOB jasno biti orjentisane

na unapredenje potrebnih
kapaciteta za realizaciju SRSP-a.
Realizacija ove strategije bi
morala biti medu prioritetima svih
vlada.

Nedostatni  kapaciteta za
uskladivanje zakonodavstva
BiH sa pravnim nasljedem
EU u MP BiH, kao i
nepostojeCi kapaciteti u MP
entiteta i PK BD BiH, uz
nedovoljan angazman MP
entiteta i PK BD BiH u
projektima i obukama
vezanim za pridruzivanje BiH
EU.

54.1.1. Uspostaviti
organizacione kapacitete u
entitetskim  ministarstvima
pravde i PK BD za
uskladivanje zakonodavstva
sa pravnim nasliedem EU u
oblasti sektora pravde ili
identifikovati postojece
sluzbenike

VISOK

VISOK

Potrebno je dodatno ojacati
kapacitete u SSPKPEI MP BiH za
vréenje ovih poslova koji ¢e u
narednom periodu biti znacajno
intenzivirani, posebno imajuéi u
vidu pokretanje EU-BiH
Strukturalnog dijaloga o reformi
pravosuda u BiH.

Istovremeno, MP RS mora hitno

pristupiti uspostavi ovih
kapaciteta, dok FMP mora
pristupiti  popunjavanju  radnih

mjesta koja trenutno postoje "na
papiru", ali ne i u praksi.




